
				এই পাতাটির মুদ্রণ সংশোধন করা প্রয়োজন। 
- দশম কাণ্ড ।
পাছে এ তুরগগণ সমরে নূতন, হেরি’ শবরাশি ভয়ে করে উলম্ফন । টিডাইডিস, ভূপতিরে হেরিয়া এবার, স্বত্বশাণিত খড়েগ শির ছেদিল তাহাব । রণেশ্বরী এ সময় প্রেরিল স্বপন, পশিয়া শিবিরে যেন বীর একজন, তীব্র অসিঘাতে বক্ষ ভেদিল তাহার ; হেরি’ এ স্বপন ভূপ না জাগিল আর !
এবে শ্বেত অশ্বগণে উন্মোচিত করি’, অগনিলেন উলেসিস্ রৌপ্য রশ্মি ধরি’ । ধনুর আঘাতে বিজ্ঞ তুরঙ্গে চালায়, ( হৃসসের রথে কশা,— বিস্মরিল তায় ; ) বান্ধবে নিবৃত্ত হ’তে কহে অতঃপর : কিন্তু নহে পরিতৃপ্ত সে বীর-অন্তর । চিন্তে ডায়োমেড • বীর উত্তোলি’ কৃপাণ, হরিতে এখনো বহু অরণতির প্রাণ, দলি শক্রদেহ রথ আনিব টানিয়া, কিংবা লঙ্ঘি” তায় বহু বলে উত্তোলিয়া । এই চিন্তা মনে বীর করে আন্দোলন : কহেন মিনার্ভ এবে দিয়া দরশন ;–--
ক্ষান্ত হও পুত্রগণ ! সংবরি’ এবfর, ভীমহত্যা, নিজস্থানে যাও পুনর্ববার । পলাও ত্বরিত, পাছে করি’ বিলোকন, হ’ন ক্রুদ্ধ ট্রয়পক্ষ দপী স্থরগণ ।
এত কহি’ রণেশ্বরী ধাবিল অস্বরে । উঠে অশ্বে ডায়োমেড চকিত অন্তরে ।

